
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA TANO 
 

Kikao cha Nane    –   Tarehe  24 Febuari, 2017. 
Kikao Kitaanza Saa 3.00 (Tatu) Asubuhi 

na Dua itasomwa. 
 

 
      

 
I. HATI ZA KUWASILISHA MEZANI: 

 
Mwenyekiti wa Kamati ya Ustawi wa Jamii: 

 
Hotuba ya kuwasilisha Ripoti ya Kamati ya Ustawi wa Jamii ya  mwaka 
2016/2017.  

 
 

II. MASWALI: 
 
 

Ofisi ya Rais, Katiba, Sheria, Utumishi wa Umma na Utawala Bora: 
 

112. MHESHIMIWA SHEHE HAMAD MATTAR (Jimbo la 
Mgogoni) - Atamuuliza Mheshimiwa Waziri wa Nchi, Ofisi 
ya Rais, Katiba, Sheria, Utumishi wa Umma na Utawala 
Bora. 

 

Kwa kuwa jengo la Mahkama ya Mkoa wa Kaskazini 
Pemba liko katika hali mbaya na linahatarisha usalama 
wa wafanyakazi na watumiaji wa jengo hilo. 

 
Je, ni lini Serikali italifanyia matengenezo jengo hilo. 

Wizara ya Habari, Utalii, Utamaduni na Michezo: 
 

84. MHESHIMIWA SULEIMAN SARAHAN SAID (Jimbo la 
Chake Chake) - Atamuuliza Mheshimiwa Waziri wa 
Habari, Utalii, Utamaduni na Michezo: 

 
Zanzibar ni moja ya nchi katika bara la Afrika iliyoona 
umuhimu wa kuanzisha vyombo vya habari ikiwemo TV 
na Radio ili wananchi wafaidike kupata habari za uhakika 
na kuona maendeleo yanayofanywa na Serikali.  Lakini 
dhana hiyo inaonekana kuondoka kwani pamoja na 
vyombo hivyo kuanzishwa kwa muda mrefu sana, bado 
havijakidhi malengo na inaonekana ndio vyombo vya 
mwisho katika kutoa huduma hii. 

 
a) Je, ni sababu gani zilizopelekea vyombo hivyo 

kushindwa kwenda na wakati na ile dhana 
iliyokusudiwa kutofikia lengo. 

 
b) Je, vyombo hivi viliwezaje hapo zamani kuonekana 

Unguja na Pemba na sehemu nyengine za Tanzania 
bara kwa ufanisi hata leo hii inashindikana. 

 
c) Je, Serikali haioni umuhimu kufanya juhudi za 

makusudi kuviwezesha vyombo vya habari vya 
Umma kuingia katika ushindani wa sekta hiyo. 

 

 

 

87. MHESHIMIWA SULEIMAN SARAHAN SAID (Jimbo la 
Chake Chake) - Atamuuliza Mheshimiwa Waziri wa 
Habari, Utalii, Utamaduni na Michezo: 

 

Serikali ya Zanzibar inaitangaza lugha ya Kiswahili kuwa 
ni lugha fasaha ya Zanzibar lakini maelezo hayo 
hayalingani kutokana na kutoipa kipaumbele lugha hiyo 
kama lugha ya taifa na kuithamini kama nchi nyengine 
zinavyothamini  lugha zao na kukiacha Kiswahili kuwa ni 
lugha ya mitaani na badala yake kuzipa kipaumbele 
lugha za wageni kama kiingereza n.k. 

 
a) Je, ni kwanini katika vyombo vya Sheria au maeneo 

ya mikataba na maeneo mengine Kiswahili kinazidiwa 
na Kiingereza katika uandishi na mazungumzo. 

 
b) Kwanini Serikali haijaipa nafasi lugha ya Kiswahili 

kuwa ndio lugha yake ya Taifa. 

c) Kwanini viongozi wetu wanapokwenda nchi za nje 

katika mikutano ya kimataifa hawaoneshi kuwa 
wanatoka Zanzibar au Tanzania kwa kutumia lugha 
ya Kiswahili ili iwe ni moja ya utambulisho. 

 

 

 
Wizara ya Kilimo, Maliasili, Mifugo na Uvuvi: 

 
64. MHESHIMIWA MAKAME SAID JUMA (Jimbo la Kojani)- 

Atamuuliza Mheshimiwa Waziri wa Kilimo, Maliasili, 
Mifugo na Uvuvi: 

 
Serikali imekuwa na utaratibu wa kuongeza nguvu za 
wakulima pamoja na wavuvi kwa kuwekeza kwenye 
mipango mbali mbali. 

 
Je, kuna mpango gani kwa Wizara kuwekeza samaki 
baharini ili wavuvi wadogo wadogo wafaidike. 

 
 
   

Wizara ya  Ardhi, Maji, Nishati na Mazingira: 
 
32. MHESHIMIWA HIDAYA ALI MAKAME (Nafasi za 

Wanawake) - Atamuuliza Mheshimiwa Waziri wa Ardhi, 
Maji, Nishati na Mazingira: 

 
Kwa kuwa kumekuwepo na malalamiko mengi kutoka 
kwa wananchi kuhusiana na suala la uwekaji wa nguzo 
za umeme katika maeneo mbali mbali. 

 
(a) Je, kuna utaratibu gani uliowekwa na Shirika la 

Umeme (ZECO) wakati mwananchi anapohitaji 
kuwekewa nguzo za umeme. 

 
(b) Je, utaratibu huo unachukuwa muda gani mpaka 

kukamilika kwa kazi hiyo. 

49. MHESHIMIWA MUSSA FOUM MUSSA (Jimbo la 
Kiwani)- Atamuuliza Mheshimiwa Waziri wa Ardhi, Maji, 
Nishati na Mazingira: 

  

Mhe. Rais wa Zanzibar Dr. Ali Moh’d Shein alipokuwa 
katika ziara zake kipindi cha Uchaguzi Mkuu wa mwaka 
2015, katika jimbo la Kiwani, aliahidi kwamba 
atakapochaguliwa atapeleka umeme katika vijiji ambavyo 
havijafikishiwa umeme kama vile Kitondooni, Mtakafu, 
Mivumoni na vyenginevyo. 

 
a) Je, Mhe. Waziri ahadi hii unaifahamu. 

 
b) Ni lini vijiji hivi vitapatiwa umeme. 

 

 

 

Wizara ya Ujenzi, Mawasiliano na Usafirishaji: 
 

69.  MHESHIMIWA ALI KHAMIS BAKAR (Jimbo la Tumbe)- 
Atamuuliza Mheshimiwa Waziri wa Ujenzi, Mawasiliano 
na Usafirishaji: 

 
Serikali ya Mapinduzi inastahili pongezi kwa 
kuwaondolea usumbufu wananchi kwa kununua meli ya 
MV. Mapinduzi II ili kutoa huduma bora.  Hata hivyo, 
tumeshuhudia usumbufu mkubwa kwa abiria pale 
wanaposafiri na watoto kwa kutakiwa wakate nusu tiketi. 

  
a) Ni umri gani wa mtoto anaesafiri unaotakiwa kukatiwa 

nusu tiketi kwa mujibu wa sheria za usafiri. 
 

b) Ni kwa nini Shirika la Meli haliweki kiwango cha kima 
cha pesa tu cha mtoto na umri unaofaa kulipa kima 
hicho cha pesa. 

 

 
74. MHESHIMIWA BAHATI KHAMIS KOMBO (Jimbo la 

Chambani) - Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Wananchi wa Chambani wanampongeza Mhe. Rais kwa 
kuzifanyia matengenezo barabara za Unguja na Pemba. 
Pamoja na jitihada hizo zipo baadhi ya barabara ambazo 
zinahitaji matengenezo ili ziweze kutumika vizuri 

Je, barabara za Mgagadu – kwa Mkoba, Temi, Kalani – 
Sisimizi, Ngwachani - Tangaani ni lini zitafanyiwa 
matengenezo. 

 

 
 

Wizara ya Afya: 
 

98.  MHESHIMIWA OMAR SEIF ABEID (Jimbo la Konde)- 
Atamuuliza Mheshimiwa Waziri wa Afya: 

 
Kwa kuwa Serikali imekuwa na juhudi kubwa ya 
kupambana na malaria kwa kupiga dawa majumbani na 
kutoa vyandarua kwa wananchi wake wa Zanzibar.  Na 
kwa kuwa taarifa zinaonesha kuwa malaria imepunguwa 
kwa watoto wenye umri chini ya miaka 5  lakini watoto 
wenye umri wa miaka 6 na kuendelea ripoti inaonyesha 
kwamba bado malaria ipo kwa asilimia ndogo. 

 
a) Ni sababu gani inayopelekea watoto kuanzia umri wa 

miaka 6 hadi 14 kuendelea na  tatizo la kupata 
malaria. 

 
b) Je, ni hatua gani za msingi ambazo Serikali imeamua 

kuchukuwa ili kuzuia tatizo hilo pamoja na mpango 
wa kuwaangamiza mbu wanaosababisha malaria aina 
ya cutex. 

 
c) Je, Serikali ina mpango gani wa kuangamiza mazalio 

ya mbu nje ya majumba ambapo kwa sasa dawa hizo 
hupigwa ndani ya nyumba tu. 

 

 

24.  MHESHIMIWA SULEIMAN SARAHAN SAID (Jimbo la 
Chake Chake) - Atamuuliza Mheshimiwa Waziri wa Afya: 

 
Hospitali ya Chake Chake haina Chumba cha wagonjwa 
mahututi (ICU). 

  
Je, Serikali ina mpango gani wa kujenga chumba hicho                                                                                                                                                                                                                                                                                                                                                                                                                                 
pamoja na kuweka vifaa vyote vinavyohitajika kwa ajili 
hiyo. 

III. HOJA ZA KAMATI: 

 
Mwenyekiti wa Kamati ya Ustawi wa Jamii: 

  
Ripoti ya Kamati ya Ustawi wa Jamii  ya  mwaka 2016/2017.  

 
 
 

Zanzibar,                 (Raya Issa Msellem) 
24 Febuari, 2017.               KATIBU WA BARAZA. 
 


